
ആകാശവാണി, തിരുവനന്തപുരം
പ്രാദേശിക വാർത്തകൾ


TIME: 06.30 PM 							DATE: 08.02.2026						



[bookmark: _Hlk156967052]പ്രധാനവാർത്തകൾ


[bookmark: xStart]1.	രണ്ടു ദിവസത്തെ മലേഷ്യൻ സന്ദർശനം വിജയകരമായി പൂർത്തിയാക്കി  പ്രധാനമന്ത്രി നരേന്ദ്ര മോദി ഡൽഹിയിലേക്ക് മടങ്ങി. വിവിധമേഖലകളിൽ മലേഷ്യയുമായി സഹകരണകരാറുകളിൽ ഒപ്പിട്ട് ഇന്ത്യ.
2.    പ്രധാനമന്ത്രി നരേന്ദ്ര മോദി വിദ്യാര്‍ഥികളുമായി സംവദിക്കുന്ന ​പരീക്ഷാ പേ ചര്‍ച്ച 9-ാം പതിപ്പിന്‍റെ രണ്ടാം ഭാഗം നാളെ. പരിപാടി ആകാശവാണി പ്രക്ഷേപണം ചെയ്യും.
3. 	അടിസ്ഥാന കായിക സാക്ഷരത ഉറപ്പുവരുത്തുന്ന കായിക സംസ്കാരം സംസ്ഥാനത്ത് വളർത്തിയെടുത്തിട്ടുണ്ടെന്ന് മുഖ്യമന്ത്രി പിണറായി വിജയൻ
4.     പ്രസിദ്ധമായ മാരാമൺ  കണ്‍വന്‍ഷന് 
പമ്പാമണപ്പുറത്ത് ഭക്തിനിർഭരമായ തുടക്കം.
 5.    സന്തോഷ് ട്രോഫി ഫുട്ബോള്‍ കീരിടം സര്‍വീസസിന്. ഏകപക്ഷീയമായ ഒരു ​ഗോളിന് കേരളത്തെ പരാജയപ്പെടുത്തി. 
 
***************


പ്രധാനമന്ത്രി മലേഷ്യ സന്ദര്‍ശനം
രണ്ടു ദിവസത്തെ മലേഷ്യൻ സന്ദർശനം വിജയകരമായി പൂർത്തിയാക്കി  പ്രധാനമന്ത്രി നരേന്ദ്ര മോദി ഡൽഹിയിലേക്ക് യാത്ര തിരിച്ചു.  മലേഷ്യൻ പ്രധാനമന്ത്രി അൻവർ ഇബ്രാഹിമുമായി പ്രധാനമന്ത്രി നരേന്ദ്ര മോദി ക്വാലാലംപൂരിൽ വിപുലമായ ചർച്ചകൾ നടത്തി.ഇന്ത്യയും മലേഷ്യയും തമ്മിലുള്ള പ്രതിരോധ, സുരക്ഷാ ബന്ധങ്ങൾ വർദ്ധിപ്പിക്കുക ,സാമ്പത്തിക, നൂതനാശയ പങ്കാളിത്തം വർദ്ധിപ്പിക്കുക തുടങ്ങിയവയിലൂന്നിയുള്ള ചർച്ചകളാണ് നടന്നത്. ദുരന്തനിവാരണത്തിലെ സഹകരണം, ഓഡിയോവിഷ്വൽ സഹ-ഉൽപ്പാദനം, അഴിമതി തടയൽ, സെമികണ്ടക്ടർ വികസനം, ആരോഗ്യം, വൈദ്യശാസ്ത്രം, സ്കോളർഷിപ്പുകളുടെ സ്ഥാപനം, NPCI ഇന്റർനാഷണൽ പേയ്‌മെന്റ്സ് ലിമിറ്റഡും മലേഷ്യയിലെ PAYNET ഉം തമ്മിലുള്ള കരാർ എന്നിവ ഉൾപ്പെടുന്ന നിരവധി കരാറുകളും രേഖകളും ഇരുരാജ്യങ്ങളും തമ്മിൽ കൈമാറി. സമുദ്ര സുരക്ഷ, പ്രതിരോധം, ഭീകരവാദ വിരുദ്ധ പ്രവർത്തനങ്ങൾ എന്നിവയിൽ ഇന്ത്യയും മലേഷ്യയും തമ്മിലുള്ള സഹകരണം വിപുലമാക്കുമെന്ന്  പ്രധാനമന്ത്രി മോദി പറഞ്ഞു. ഭീകരതക്കെതിരായ  നിലപാടിൽ ഇന്ത്യ  ഉറച്ചുനിൽക്കുന്നുവെന്നും അദ്ദേഹം ആവർത്തിച്ചു. പ്രമുഖ കമ്പനികളുടെ സി.ഇ.ഒ മാരുമായും വ്യവസായികളുമായും  പ്രധാനമന്ത്രി  സംവദിച്ചു..
***************
കായിക സാക്ഷരത-മുഖ്യമന്ത്രി ഇന്‍ട്രോ
അടിസ്ഥാന കായിക സാക്ഷരത ഉറപ്പുവരുത്തുന്ന കായിക സംസ്കാരം സംസ്ഥാനത്ത് വളർത്തിയെടുത്തിട്ടുണ്ടെന്ന് മുഖ്യമന്ത്രി പിണറായി വിജയൻ. ജില്ലാതല മൾട്ടിപർപ്പസ് സ്റ്റേഡിയം കാസര്‍കോട് നടക്കാവിൽ ഉദ്ഘാടനം ചെയ്ത് സംസാരിക്കുകയായിരുന്നു മുഖ്യമന്ത്രി.

കൂടുതല്‍ വിവരങ്ങളുമായി ആകാശവാണി കാസര്‍ഗോഡ് ജില്ലാ പ്രതിനിധി പി. ജഗന്നിവാസന്‍.
(വോയ്സ്)

 ജില്ലയിലെതന്നെ ഏറ്റവും ബൃഹത്തായതും രാജ്യാന്തര നിലവാരമുള്ളതുമായ മൾട്ടിപർപ്പസ് സ്റ്റേഡിയമാണ് മുഖ്യമന്ത്രി  നാടിന് സമര്‍പ്പിച്ചത്. ഏത് പ്രതികൂല കാലാവസ്ഥയിലും ദേശീയതല മത്സരങ്ങള്‍ വരെ സംഘടിപ്പിക്കാന്‍ പാകത്തില്‍ സജ്ജീകരിച്ചിട്ടുള്ള മള്‍ട്ടി പര്‍പസ് ഇന്‍ഡോര്‍ സ്റ്റേഡിയമാണ് പദ്ധതിയുടെ പ്രധാന ആകര്‍ഷണം. 
***************

സുരക്ഷാ കവചം
സംസ്ഥാനത്ത് വേതന സുരക്ഷാ പദ്ധതിയിൽ അംഗങ്ങളായ സ്വകാര്യ മേഖലയിലെ ഏകദേശം 25 ലക്ഷത്തോളം വരുന്ന തൊഴിലാളികൾക്ക് അഷ്വറൻസ് മാതൃകയിൽ രക്ഷാകവചം എന്ന പേരിൽ സർക്കാർ പദ്ധതി നടപ്പിലാക്കുന്നു. പദ്ധതിയിൽ അംഗമാകുന്ന സ്വകാര്യ മേഖലയിലെ തൊഴിലാളിക്ക് അപകടമരണം സംഭവിച്ചാൽ 5 ലക്ഷം രൂപ ആശ്രിതർക്ക് ലഭിക്കും.  പദ്ധതിയുടെ ഔദ്യോഗിക ഉദ്ഘാടനം ഈ മാസം 10 ന് മന്ത്രി വി ശിവൻകുട്ടി തിരുവനന്തപുരത്ത് നിർവഹിക്കും.
***************
പരീക്ഷാ പേ ചര്‍ച്ച
പ്രധാനമന്ത്രി നരേന്ദ്ര മോദി വിദ്യാര്‍ഥികളുമായി സംവദിക്കുന്ന ​പരീക്ഷാ പേ ചര്‍ച്ച 9-ാം പതിപ്പിന്‍റെ രണ്ടാം ഭാഗം നാളെ.  രാവിലെ 10 മണി മുതല്‍ പരിപാടി പ്രക്ഷേപണം ചെയ്യും. തമിഴ്നാട്, ഛത്തീസ്ഗഢ്, ഗുജറാത്ത്, അസം എന്നിവിടങ്ങളിൽ നിന്നുള്ള വിദ്യാർത്ഥികളുമായി പ്രധാനമന്ത്രി സംവദിക്കുന്നതാണ് രണ്ടാം ഭാഗം. ആകാശവാണിയുടെ എല്ലാ നിലയങ്ങളിലും  യുട്യൂബ് ചാനലിലും പരിപാടി ലഭ്യമാകും.
***************
വീണാ ജോർജ്
യുകെ കിങ്സ് കോളേജുമായി പാർക്കിൻസൺസ് രോഗ ഗവേഷണത്തിൽ സഹകരിക്കുമെന്ന് ആരോഗ്യ  മന്ത്രി  വീണാ ജോർജ്  .പാർക്കിൻസൺസ് രോഗത്തെക്കുറിച്ചുള്ള ആറാമത് അന്താരാഷ്ട്ര വാർഷിക സിമ്പോസിയം - 2026 തിരുവനന്തപുരത്ത് ഉദ്ഘാടനം ചെയ്യുകയായിരുന്നു മന്ത്രി. ഡോക്ടര്‍മാര്‍ക്ക് അവിടെ ഫെലോഷിപ്പ് പ്രോഗ്രാമും സംഘടിപ്പിക്കുമെന്നും  മന്ത്രി പറഞ്ഞു. 
***************
ആലപ്പുഴ -എസ്ഐആര്‍ (ഇന്‍ട്രോ)
ആലപ്പുഴ ജില്ലയിലെ കുട്ടനാട്, അമ്പലപ്പുഴ, ഹരിപ്പാട് നിയോജക മണ്ഡലങ്ങളിൽ തീവ്ര വോട്ടര്‍ പട്ടിക പരിഷ്കരണ നടപടികൾ പൂർത്തിയായി. 
കൂടുതല്‍ വിവരങ്ങളുമായി ആകാശവാണി ആലപ്പുഴ ജില്ലാ പ്രതിനിധി ആര്‍. രവികുമാര്‍.
(വോയ്സ്)
***************

മേയര്‍-വാര്‍ത്താസമ്മേളനം
തിരുവനന്തപുരം നഗരത്തില്‍ ലൈസൻസ് നൽകിയിട്ടുള്ള സ്പാകളിൽ പരിശോധന ശക്തമാക്കുമെന്ന് മേയര്‍ വി വി രാജേഷ് അറിയിച്ചു. പല സ്ഥലങ്ങളിലും അനധികൃത ക്രോസ് മസാജിംഗ് നടക്കുന്നുണ്ട്.   അനധികൃത പ്രവർത്തങ്ങൾക്കെതിരെ ശക്തമായ നടപടി സ്വീകരിക്കുമെന്നും അദ്ദേഹം പറഞ്ഞു.
പ്രധാനമന്ത്രി നരേന്ദ്ര മോദിയുമായി കൂടിക്കാഴ്ച നടത്തുന്നതിനായി തിരുവനന്തപുരം നഗരസഭയിലെ  ബിജെപി കൗൺസിലർമാർ  നാളെ ഡൽഹിയിലേക്ക് യാത്ര തിരിക്കുമെന്നും മേയര്‍ പറഞ്ഞു.
***************
സിയാൽ എയ്‌റോ പാർക്ക്
സിയാൽ എയ്‌റോ പാർക്ക് ആദ്യ ഘട്ടം മുഖ്യമന്ത്രി പിണറായി വിജയൻ നാളെ ഉദ്‌ഘാടനം ചെയ്യും. ഏവിയേഷൻ മേഖലയിലെ അറ്റകുറ്റപ്പണികൾ, പരിശീലനം, സാങ്കേതിക സഹായ സേവനങ്ങൾ എന്നിവ ഒരു കുടക്കീഴിൽ ലഭ്യമാക്കുകയാണ് പാർക്കിന്റെ ലക്ഷ്യം. ലോകോത്തര സൗകര്യങ്ങളോടെയുള്ള കളമശ്ശേരി മെഡിക്കല്‍ കോളേജ് ക്യാമ്പസില്‍ നിര്‍മിച്ച കൊച്ചിന്‍ ക്യാന്‍സര്‍  റിസര്‍ച്ച് സെന്‍ററിന്‍റെ പുതിയ കെട്ടിടവും നാളെ മുഖ്യമന്ത്രി  നാടിന് സമർപ്പിക്കും.  
***************
മാരാമൺ കണ്‍വന്‍ഷന്‍
പ്രസിദ്ധമായ 131-ാമത് മാരാമൺ കണ്‍വന്‍ഷന്  തുടക്കമായി. പമ്പാ നദിയിലെ മാരാമൺ മണൽപ്പുറത്ത് പ്രത്യേകം തയ്യാറാക്കിയ പന്തലിൽ  മാർത്തോമ്മാ സഭാ പരമാധ്യക്ഷൻ ഡോ. തിയഡോഷ്യസ് മാർത്തോമ്മാ മെത്രാപ്പൊലീത്ത കൺവൻഷൻ ഉദ്ഘാടനം ചെയ്തു.  മാനവീകതയുടെ മഹത്വം കാത്തുസൂക്ഷിക്കുവാൻ ഓരോ മനുഷ്യനും കഴിയണമെന്ന്   മെത്രാപ്പോലീത്ത പറഞ്ഞു. എട്ടു ദിവസം നീളുന്ന കൺവൻഷൻ ഫെബ്രുവരി 15-ന് സമാപിക്കും.
***************
ഏറ്റുമാനൂർ മഹാദേവ ക്ഷേത്ര
ഏറ്റുമാനൂർ മഹാദേവ ക്ഷേത്രത്തിലെ ഏറ്റുമാനൂരപ്പൻ ഭക്തജന കൂട്ടായ്മയുടെ നേത്യത്വത്തിൽ 1100 ചെമ്പ് കുടങ്ങൾ സമർപ്പിച്ചു.  കേന്ദ്രമന്ത്രി സുരേഷ് ഗോപി ചടങ്ങിൽ  ക്ഷേത്ര ബിംബത്തിന് ധാരയ്ക്കായുള്ള 40 ചെമ്പുകുടങ്ങളുടെ സമർപ്പണം നടത്തി . 
***************
സന്തോഷ് ട്രോഫി-ഇന്‍ട്രോ
സന്തോഷ് ട്രോഫി കിരീടം സർവീസസിന് ,ഫൈനലിൽ  കേരളത്തെ ഏകപക്ഷീയമായ ഒരു ഗോളിനാണ്   സർവീസസ്  പരാജയപ്പെടുത്തിയാണ് .
കൂടുതൽ വിവരങ്ങളുമായി ആകാശവാണി മലപ്പുറം ജില്ലാ പ്രധിനിധി സുരേഷ് ബാബു.
(വോയ്സ്)  
***************
ട്വന്റി-20 ലോകകപ്പ്
ഐസിസി പുരുഷ ട്വന്റി-20 ലോകകപ്പ് ക്രിക്കറ്റിൽ ഇന്ന് നടന്ന  ആദ്യ മത്സരത്തിൽ  ന്യൂസിലാൻഡ് അഫ്ഘാനിസ്ഥാനിനെ  5 വിക്കറ്റിനു പരാജയപ്പെടുത്തി.  രണ്ടാം മല്‍സരത്തില്‍ ഇംഗ്ലണ്ട് നേപ്പാളിനെതിരെ നാല് റണ്‍സിന് വിജയിച്ചു.   ശ്രീലങ്ക അയർലൻഡ് പോരാട്ടം രാത്രി 7 -നു നടക്കും. 
***************
കോളേജ് ഓഫ് എന്‍ഞ്ചിനിയറിംങ്
സാങ്കേതിക വിദ്യാഭ്യാസ വകുപ്പിന് കീഴിലെ തിരുവനന്തപുരം കോളേജ് ഓഫ് എന്‍ഞ്ചിനിയറിംങ്ങിന്‍റെ പുതിയ ജിയോ ടെക്നിക്കല്‍ റിസെര്‍ച്ച് ആന്‍റ് ടെസ്റ്റിങ് സെന്‍റര്‍ മന്ത്രി ആര്‍ ബിന്ദു നാളെ ഉദ്ഘാടനം ചെയ്യും. 17.5 കോടി രൂപ ചിലവില്‍ നിര്‍മ്മിക്കുന്ന പുതിയ മെന്‍സ് ഹോസ്റ്റല്‍ സമുച്ചയത്തിന്‍റെ ശിലാ സ്ഥാപനവും മന്ത്രി നിര്‍വഹിക്കും.
***************
നായാട്ട് സംഘത്തെ പിടികൂടി
വയനാട്  ഇരുളത്ത് മുള്ളൻ പന്നിയെ വേട്ടയാടിയ നായാട്ട് സംഘത്തെ ഫോറസ്റ്റ് സംഘം പിടികൂടി. രഹസ്യ വിവരത്തെ തുടർന്ന് ബീനാച്ചി എസ്റ്റേറ്റിൽ   നടത്തിയ  പരിശോധയിൽ  മുള്ളൻ പന്നിയുടെ ജഡവും, നാടൻ തോക്കും, അനുബന്ധ സാധനങ്ങളും ഫോറസ്റ്റ് സംഘം കസ്റ്റഡിയിൽ  എടുത്തു. 
***************


ആര്‍ ബിന്ദു-ഇരിങ്ങാലക്കുട
തീപ്പിടിത്തം ഉണ്ടായ ഇരിങ്ങാലക്കുട ജനറല്‍ ആശുപത്രി കാന്റിന്‍ മന്ത്രി  ആര്‍ ബിന്ദു സന്ദര്‍ശിച്ചു.  ആശുപത്രിയുടെ പുതിയ കെട്ടിടത്തില്‍ പ്രവര്‍ത്തിക്കുന്ന അത്യാഹിത വിഭാഗത്തിന് സമീപം താല്‍ക്കാലിക കാന്റിന്‍ പ്രവര്‍ത്തിക്കുമെന്ന് മന്ത്രി അറിയിച്ചു. ഇന്ന് പുലര്‍ച്ചെയു​ണ്ടായ
തീ പിടിത്തത്തില്‍ എട്ട് ലക്ഷത്തോളം രൂപയുടെ നഷ്ടമാണ് ഉണ്ടായത്. 
***************
​പോലീസ് - പാസിംഗ് ഔട്ട്
തൃശ്ശൂരിലെ  പോലീസ് അക്കാദമിയില്‍ പരിശീലനം പൂര്‍ത്തിയാക്കിയ 31 -ഡി ബാച്ചിലെ സബ് ഇന്‍സ്പെക്ടര്‍മാരുടെ പാസിംഗ് ഔട്ട് പരേഡ് ചടങ്ങ്  മറ്റന്നാൾ കേരള പോലീസ് അക്കാദമി പരേഡ് ഗ്രൗണ്ടില്‍ നടക്കും. സംസ്ഥാന പോലീസ് മേധാവി റവാഡ ചന്ദ്ര ശേഖര്‍ പരേഡില്‍ അഭിവാദ്യം സ്വീകരിക്കും.
***************
കേരളോത്സവം - ആലപ്പുഴ
ആലപ്പുഴ ജില്ലാതല കേരളോത്സവത്തിന് നാളെ തുടക്കമാവും . ഔദ്യോഗിക ഉദ്ഘാടനം വെള്ളിയാഴ്ച മന്ത്രി പി. പ്രസാദ് നിർവ്വഹിക്കും. അഞ്ച് ദിവസം നീണ്ടുനിൽക്കുന്ന പരിപാടിയിൽ വിവിധ കലാ കായിക മത്സരങ്ങൾ നടക്കും.
***************
************

